
Бул макалада Балдардын укуктары боюнча ыйгарым 

укуктуу өкүл институтун түзүүнүн орду жана ишке ашыруу-

нун кээ бир жолдору каралган. Анткени, Балдардын укуктары 

боюнча ыйгарым укуктуу өкүл институтун түзүү - маанилүү 

жана асыл милдет. Бул институттун ийгиликтүү иштөө 

максатында бул укук коргоо механизминин ишмердүүлүгү үчүн 

укуктук негизди камсыздоого тийиш болгон ар кандай чөйрө-

дөгү адистердин, биринчи кезекте юристтердин күчүн топ-

тоо зарыл. Тажрыйба көрсөткөндөй, бул институт өнүгүп, 

жакшырышы керек. Анын милдеттери - балдар үчүн жарал-

ган олуттуу көйгөйлөрдү чечүү, Кыргыз Республикасында жа-

шы жете электердин укуктарын жана кызыкчылыктарын 

камсыз кылуу б.э. Балдар укугу боюнча ыйгарым укуктуу өкүл 

жөнүндө конституциялык норма менен катар эле, Кыргыз 

Республикасынын Балдар укугу боюнча ыйгарым укуктуу өкүлү 

институтун уюштуруу, о.э. анын ишмердүүлүгүнүн жалпы 

принциптери жөнүндө мыйзамын даярдоо жана кабыл алуу 

зарыл. Анткени, тийешелүү мыйзамдын негизинде гана бул ин-

ституттун аппараты адам укуктары боюнча ишмердүүлүгүн 

жүргүзө алат. 

Негизги сөздөр: балдар, конституция, укуктар, жашы 

жете электер, балдардын укуктары, жобо, мыйзам. 

В этой статье обсуждается роль института Уполно-

моченного по правам ребенка и некоторые способы ее реали-

зации. Само собой разумеется, что создание института 

Уполномоченного по правам ребенка - важная и благородная 

задача. Для того, чтобы этот институт работал успешно, 

необходимо сконцентрировать усилия специалистов различ-

ных сфер, особенно юристов, которые должны обеспечить 

правовую основу для работы этого правоохранительного 

механизма. Опыт показал, что развитие и совершенствование 

этого института является одним из приоритетных направ-

лений. В его задачи входит решение серьезных проблем детей, 

обеспечение прав и интересов несовершеннолетних в Кыргыз-

ской Республике. Наряду с конституционной нормой об Упол-

номоченном по правам ребенка необходимо подготовить и 

принять закон об организации института Уполномоченного 

по правам ребенка и общих принципах его деятельности. По-

тому что только на основании соответствующего закона 

сотрудники этого учреждения могут заниматься правоза-

щитной деятельностью. 

Ключевые слова: дети, конституция, права, несовер-

шеннолетние, права детей, положение, закон. 

This article discusses the role of the Institute for the Rights of 

the Child and some of the ways to implement it. It is self-evident that 

the creation of the Institute of the Commissioner's rights is an 

important and noble task. In order for this institute to work 

successfully, it is necessary to concentrate the efforts of specialists 

in various fields, especially lawyers, who must provide the legal 

basis for the work of this law enforcement mechanism. Experience 

has shown that the development and improvement of this institution 

is one of the priority areas. Its tasks include the solution of serious 

problems for children, the provision of rights and interests of mi-

nors in the Kyrgyz Republic. It is necessary to prepare and adopt a 

law on the organization of the institution of the Commissioner on 

the rights of the child and the general principles of his activity. 

Because only on the basis of the law applicable to the employees of 

this institution can engage in human rights activities. 

Key words: children, constitution, law, minors, children's 

rights, regulations, law. 

Үй-бүлөнү моралдык жактан чыңдоо, баланы үй-

бүлөлүк тарбиялоонун приоритети катары кароо, жа-

рандык укуктук мамилелердин бул субъекттерин 

мамлекеттин коргоосуна алуу маселелери бир нече 

жылдар бою укук коргоочулар, күч структуралары-

нын өкүлдөрү, укук укук коргоо кызматкерлери жана 

массалык маалымат каражаттары тарабынан талкуу-

ланып келет. Аталган маселени конституциялык дең-

гээлге чейин алып чыгуу аракеттери да жасалбай 

койгон эмес.  

Мамлекеттик деңгээлде үй-бүлөлөрдүн жана 

балдардын жашоосунун бардык чөйрөлөрүнө тиеше-

лүү болгон жана аларды социалдык коргоо чараларын 

күчөтүүгө багытталган көп сандаган ар кандай эл 

аралык жана улуттук укуктук-ченемдик актылар да 

кабыл алынды. Жашы жете электердин укуктары 

боюнча негизги эл аралык укуктук документ – бул 

Балдардын укуктары жөнүндө Конвенция. (1989-ж. 

20-ноябрь) [1]. Ал балдардын жеке укуктарын детал-

даштырган 54 макаланы камтыйт. Кыргыз Республи-

касы Балдардын укуктары жөнүндө конвенцияны [2], 

ошондой эле балдарды куралдуу чыр-чатактарга тар-

туу жана балдарды сатуу, балдардын сойкулугу жана 

порнографиясы сыяктуу Балдардын укуктары боюнча 

конвенциянын факультативдик протоколдорун 1994-

жылдын 12-январында ратификациялады. 

Кыргыз Республикасында жашы жете электер-

дин укуктары КР Конституциясы [3], КР Үй-бүлө 

кодекси [4], КР Эмгек кодекси [5], мындан сырткары 

жарандардын ден соолугун коргоо боюнча мыйзам-

дардын [6], КР «Билим берүү жөнүндө» мыйзамы [7], 

«Үй-бүлөлүк зомбулуктан социалдык жана укуктук 

коргоо жөнүндө» мыйзамы [8] сыяктуу улуттук мый-

зам актылары аркылуу да жөнгө салынат. 2012-жылы 

КМШ өлкөлөрүнүн ичинен алгачкылардан болуп, 

Кыргыз Республикасы «Балдар жөнүндө» кодексти 

кабыл алды [9]. 

Кыргыз Республикасында жогоруда саналган эл 

аралык жана улуттук мыйзам актыларынын ченемде-

рин жетекчиликке алып, адам, анын ичинде жашы 

жете электердин, т.а. балдардын укуктарынын сакта-

лышына көзөмөлдү жүзөгө ашыруучу бир катар 

конституциялык (мамлекеттик) органдар бар. 

Балдардын укуктарын коргогон мамлекеттик 

органдардын тизмесине төмөнкүлөр кирет: 

Өкмөт, Аткаруу органдары, Жергиликтүү өз ал-

дынча башкаруу органдары, Соттор, Прокуратура, 

Омбудсмен. 

Бул органдардын ар бири балдардын жашоо иш-

мердүүлүгүн камсыз кылуу үчүн өз функцияларын 

аткарат. Мисалы, Өкмөт балдардын укуктарын жана 

кызыкчылыктарын камсыздоо жаатында мамлекеттик 

саясатты иштеп чыгат жана башка органдардын ишин 

координациялайт, ал эми жергиликтүү мамлекеттик 

администрациялар алардын укуктарынын буга чейин 

сакталышын абалын көзөмөлдөп келет. 

Адам укуктарын коргоо боюнча тизмеленген 

бардык мамлекеттик органдардын ичинен Акыйкатчы 

институтуна өзгөчө көңүл буруу керек. 

Америка Кошмо Штаттарынын Омбудсмендер 

Ассоциациясы (USOA) Омбудсмен түшүнүгүнө: 

«Омбудсмен – бул мамлекеттик органдардын аракет-

терине карата даттанууларды кабыл алууга жана алар-

ды кароого, расмий эмес иликтөөлөрдү жүргүзүүгө, 

зарыл тыянактарды чыгарууга жана тиешелүү сунуш-

тарды берүүгө укуктуу, о.э. үзгүлтүксүз отчетторду 

жарыялап турууга милдеттүү көз карандысыз жана 

өтө калыс кызмат адамы» [10] – деген аныктама берет. 

2002-жылдын 31-июлунда Кыргыз Республика-

сынын Президенти «Кыргыз Республикасынын Ом-

будсмени (Акыйкатчысы) жөнүндө» мыйзамга кол 

койгон. 2002-жылдын 13-декабрында биринчи кыргыз 

Омбудсмени (Акыйкатчы) кызматка киришкен. 

Ошентип, Акыйкатчы институтунун түзүлгөнүнө 19 

жыл болду. Коомчулук, парламентарийлер жана бей-

өкмөт уюмдардын өкүлдөрү тарабынан акыйкатчынын 

ишмердүүлүгүндөгү ийгиликтер же тескерисинче 

кемчиликтер тууралуу ар кандай пикирлерин айтылып 

келгенине карабастан жалпысынан алганда Акый-

катчы институтунун жаратман эмгектери аталган 

институттун адам укуктарын коргоо боюнча негизги 

орган катары каралуусун тааныбай коюуга болбойт. 

Кыргыз Республикасынын Акыйкатчы институту тү-

зүлгөн күндөн тартып, ар кандай «жылдык» жана 

«атайын» чыгарылыштагы отчетторду жарыялап ке-

лет. Эгерде жарыяланган отчетторго талдоо жүргүзө 

турган болсок, анда жарыяланган отчеттордун дээрлик 

көпчүлүгүндө балдар укугунун бузулуусуна, алардын 

укуктарын коргоону камсыз кылуучу органдардын 

чабал ишмердүүлүгүнө байланышкан материалдардын 

абдан көп экендигине күбө болобуз. Адам укуктарын 

боюнча, айрыкча жашы жете электердин укуктары 

тууралуу эл аралык жана улуттук деңгээлде уюштурул-

ган илимий жана социалдык симпозиумдарда, коомдук 

талкууларда БУУнун Балдар укугу боюнча конвенция-

нын корутундусунун балдар акыйкатчысы институн 

кийирүү талабын аткаруу боюнча да бир топ сунуштар 

байма-бай айтылып келген эле. 

Балдар үчүн көз карандысыз Омбудсмен про-

граммасын ишке ашырган өлкө концепциясы 1970-

жылдары Швециянын «Балдарды куткаргыла» аттуу 

бейөкмөт уюмунун ишмердүүлүгүнөн келип чыккан.  

Биринчи жолу 1981-жылдын 6-мартындагы Бал-

дардын Омбудсмени жөнүндөгү Актыга («Relating to 

the ombudsman for children») ылайык Норвегияда 

балдар омбудсмени кызматы киргизилген [11]. Отуз 

жылдан ашык убакыт мезгилинде балдар омбудсмени 

институту дүйнөнүн 44 төн ашуун өлкөлөрүндө пайда 

болду: Норвегия (1981), Коста-Рика (1987), Канада 

(1987 - Британ Колумбиясында, кийинчерээк Канада-

нын башка аймактарында), Жаңы Зеландия ( 1989), 

Австрия (1989), Гватемала (1990), Колумбия (1991), 

Португалия (1992), Швеция (1993), Венгрия (1995), 

Исландия (1995), Түштүк Африка Республикасы 

(1995), Испания (1996), Румыния (1997), Бельгия 

(1998), Россия (1998), Боливия (1998), Македония 

(1999), Никарагуа (1999), Литва (2000), Польша 

(2000), Улуу Британия (2001 - Уэльсте, кийинчерээк 

падышалыктын калган бөлүктөрүндө), Дания (2001), 

Греция (2003), Словения (2003), Бангладеш (2004), 

Ирландия (2004), Сербия (2005), Кипр (2007), Босния 

жана Герцоговина (2008), Эстония (2010), Нидерланд-

дар (2010-2011), Франция (2011), Италия (2011), 

Украина (2011), Австралия (2013) [11] ж.б. 

Балдар Омбудсмени институтун кийирүүдө Кыр-

гыз Республикасы да четте калган жок. 2021-жыл бул 

жагынан бурулуш жыл болду эсептөөгө болот. Ант-

кени, Кыргыз Республикасынын Конституциясынын 

жаңы редакциясында кабыл алынган (70-беренесинин 

1-пунктунун 10-пунктчасы) «Баланын укуктары бо-

юнча ыйгарым укуктуу өкүл жөнүндө» [12] норма 

эрезеге жете элек жарандарыбыздын жашоо турук-

туулугунун деңгээлин жогорулатууну камсыз кылуу-

га багытталган биргелешкен аракеттердин башталы-

шын негиздегенин айтуу жетиштүү. 

Тажрыйба көрсөткөндөй, бул институттун за-

рылдыгы иштеп жаткан институттар бардык контрол-

дук милдеттерди чечүүнү канааттандырбаган учурда 

жана жарандардын укуктарын административдик 

өзүм билемдиктен кошумча коргоонун зарылдыгы 

пайда болгондо жаралат. 

Негизи омбудсмендер (адам укуктарынын бар-

дык спектрин камтыган омбудсмендер) балдардын 

жардам сурап кайрылышына каршы эмес. Ошол эле 

учурда, алар, эреже катары, тигил же бул баланын 

иштери менен алектене беришпейт. Алардын мил-

деттерин аныктоодо балдардын көйгөйлөрү көбүнчө 

чоңдордукунан айырмаланарын жана табияты боюн-

ча балдардын укуктары жана бул укуктардын сак-

талышын камсыз кылган механизмдер да ар башка 

экенин эске албай келишүүдө. 

Балдар өз укуктарын коргоодо чабалдык кылы-

шат, анткени алар иш жүзүндө көз карандысыз уюм-

дардан же жеке адамдардан укуктук кеңеш же коргоо 

алууга мүмкүнчүлүгү, о.э. сабаттуулугу жетишпейт. 

Демек, балдардын укуктары боюнча атайын акый-

катчы керек. Ал балдардын мыйзамда белгиленген 

укуктарын сактоо үчүн гана эмес, аларды кеңейтүү 

жана балдардын негизги укуктарын толук сактоо үчүн 

күрөшүүгө тийиш. Башкача айтканда, баланын укук-

тары боюнча акыйкатчы балдарга карата адилеттүү 

мамилени, бир жагынан, аларга болгон укуктардан 

пайдаланууга жардам берүүсү, экинчи жагынан, бал-

дардын мыйзамда, маданиятта жана күнүмдүк тур-

мушта али орун ала элек укуктарын таанытууга 

көмөктөшүүсү абзел. 

Мисалы, дүйнөдө балдардын укуктары боюнча 

учурдагы көптөгөн акыйкатчылар жалпы кабыл алын-

ган омбудсмен түшүнүгүнө дал келбейт. Алардын 

айрымдары мыйзам тарабынан бекитилген кызмат-

тарды ээлесе, башкалары бейөкмөт уюмдардын алка-

гында гана мыйзамдуу иш жүргүзүшөт. Кээ бирлери 

салттуу түрдө конкреттүү даттанууларды кароого 

гана катышса, башкалары бардык балдардын кызык-

чылыгын коргоочу катары иш алып барышат. Бирок, 

алар бир жалпы өзгөчөлүктү – мамлекет тарабынан 

балдардын укуктарын таанылуусуна жана коргоолуу-

суна жетишүүгө умтулуп келишет. 

Балдардын укуктарынын сакталышын эффек-

тивдүү көзөмөлдөө жана аларды коргоого көмөктө-

шүү үчүн балдар акыйкатчысы төмөнкүлөргө: 

а) балдардын укуктарын жакшыраак урматтоо 

үчүн мыйзамдарга, мамлекеттик саясатты түзүүгө 

жана аларды ишке ашырууга таасир этүүгө, 

б) балдардын укуктарын бузуунун конкреттүү 

учурларына протест билдирүүгө, 

в) изилдөө жүргүзүү же аларды өткөрүүгө салым 

кошууга, 

г) коомчулук менен расмий органдарды бул 

укуктар менен деталдуу тааныштыруу үчүн түшүндү-

рүү иштерин жүргүзүүгө жөндөмдүү болууга тийиш. 

Бул функциялардын баары тыгыз байланышкан. 

Ошондуктан, Кыргыз Республикасында балдардын 

укуктарын коргоонун концептуалдык механизмдерин 

иштеп чыгуунун баштапкы этабында Кыргыз Респуб-

ликасында КР Президентине түздөн-түз баш ийген 

бул институтун түзүлүүсү бир кыйла эффективдүү 

деп эсептейбиз. 

Биздин оюбузча, бул институт балдардын укук-

тарынын сакталышын натыйжалуу көзөмөлдөөнүн 

негизги формасы болуп калат. Бул кызмат орунду 

түзүүгө укуктук өбөлгө жаратуу, о.э. адамдын жана 

жарандын укуктары менен эркиндиктерин коргоо 

Кыргыз Республикасы үчүн приоритеттүү экендигин 

эске алуу аркылуу Кыргыз Республикасындагы Бал-

дар укугу боюнча ыйгарым укуктуу өкүл жөнүндө 

конституциялык норма менен катар эле, Кыргыз 

Республикасынын Балдар укугу боюнча ыйгарым 

укуктуу өкүлү институтун уюштуруу жана анын иш-

мердүүлүгүнүн жалпы принциптери жөнүндө мыйза-

мын даярдоо жана кабыл алуу зарыл. Анткени, тие-

шелүү мыйзамдын негизинде гана бул институттун 

аппараты адам укуктары боюнча ишмердүүлүгүн 

жүргүзө алат. 

Кыргыз Республикасында Балдардын укуктары 

боюнча ыйгарым укуктуу өкүл институтун уюштуруу 

жана анын ишмердүүлүгүнүн жөнгө салуучу жалпы 

принциптер жөнүндө сунушталуучу мыйзамда төмөн-

кү: 

1) Балдардын укуктары боюнча ыйгарым укук-

туу өкүл институтун ишмердүүлүгүнүн укуктук не-

гиздери; 

2) милдеттерди иштеп чыгуу, мисалы, баланын 

укуктарын, эркиндиктерин жана мыйзамдуу кызык-

чылыктарын мамлекеттик коргоонун кепилдиктерин 

камсыз кылуу, анын укуктарын, эркиндиктерин жана 

мыйзамдуу кызыкчылыктарын тоскоолдуксуз ишке 

ашырууга жана калыбына келтирүүгө көмөктөшүү 

ж.б.у.с. 

3) Балдардын укуктары боюнча ыйгарым укук-

туу өкүлдү дайындоонун жана бошотуунун тартиби, 

анын милдеттерин аткаруунун шарттары, мисалы, 

анын ишин мамлекеттик кызматтагы же депутаттык 

ишмердиктин башка түрлөрү менен айкалыштыруу-

нун мүмкүн эместиги ж.б. 

4) өзүнүн ишин жүзөгө ашыруучу принциптер 

(көз карандысыздык, гумандуулук, объективдүүлүк, 

жеткиликтүүлүк ж.б.); эгер зарыл болсо, балдар Бал-

дардын укуктары боюнча ыйгарым укуктуу өкүлгө 

түз кайрылууга укуктуу болушу керек; 

5) Балдардын укуктары боюнча ыйгарым укук-

туу өкүлдүн ыйгарым укуктары, ошондой эле анын 

ишинин кепилдиктерин консолидациялоо; ага бал-

дарга тоскоолдуксуз кирүү укугун берүү, балдардын 

укуктарынын бузулгандыгын аныктоо үчүн ар кандай 

органдарга кайрылууга укук берүү абдан маанилүү; 

6) Балдардын укуктары боюнча ыйгарым укук-

туу өкүлгө келип түшкөн арыздарды, ошондой эле 

башка бир катар маанилүү пункттарды кароо тартиби 

ж.б.у.с. маселелердин камтылуусу шарт деп эсеп-

тейбиз 

Ошол эле учурда, Балдардын укуктары боюнча 

ыйгарым укуктуу өкүл төмөнкүдөй: 

1) баланын укуктарын, эркиндиктерин жана 

мыйзамдуу кызыкчылыктарын мамлекеттик коргоо-

нун кепилдиктерин күчөтүү; 

2) баланын укуктарын, эркиндиктерин жана 

мыйзамдуу кызыкчылыктарын тоскоолдуксуз ишке 

ашырууга жана калыбына келтирүүгө көмөк көрсө-

түү; 

3) баланын укуктарын, эркиндиктерин жана 

мыйзамдуу кызыкчылыктарын камсыз кылуу жана 

коргоо механизмин өркүндөтүү; 

4) баланын укуктары, эркиндиктери жана мый-

замдуу кызыкчылыктары жөнүндө мыйзамдарды өр-

күндөтүү ж.б.у.с. негизги милдеттерди да аткаруусу 

абзел деген пикирди билдиребиз. 

Сунушталуучу Мыйзамда Балдардын укуктары 

боюнча ыйгарым укуктуу өкүл менен Кыргыз Респуб-

ликасынын Омбудсменинин (Акыйкатчысынын) ор-

тосунда да өз ара аракеттенүү тартиби так жана даана 

жазылышы абзел. Белгилей кетчүү дагы бир маселе, 

мындай кызматты түзүү балдардын укуктарын жана 

мыйзамдуу кызыкчылыктарын камсыздоого коомдук 

көзөмөлдү жүзөгө ашыруу мүмкүнчүлүгүн жокко чы-

гарбашы керек. Балдардын укуктары боюнча ыйга-

рым укуктуу өкүлдүн алдында консультация берүү 

үчүн, курамында бул багытта тийешелүү билимдерге 

ээ адистерден турган коомдук эксперттик кеңеш түзсө 

болот деген пикирдебиз.  

Мындан тышкары, Балдардын укуктары боюнча 

ыйгарым укуктуу өкүлдүн алдында коомдук инспек-

торлор институту түзүлүшү мүмкүн. Биздин оюбузча, 

алардын макамы Акыйкатчынын көзөмөлдөөчү жана 

маалымат берүүчү функциялары бар гана жардамчы-

лары катары аныкталышы керек жана бул Балдардын 

укуктары боюнча ыйгарым укуктуу өкүл жөнүндө 

мыйзамында же коомдук инспекторлор жөнүндөгү 

жободо чагылдырылышы туура болот. Коомдук инс-

пекторлордун штатын түзүү зарылдыгы тууралуу 

чечимди түздөн-түз Акыйкатчынын өзүнө калтыруу 

керек.  

Жаңы Балдардын укуктары боюнча ыйгарым 

укуктуу өкүл институтун түзүү - маанилүү жана асыл 

милдет. Бул институттун ийгиликтүү иштөө макса-

тында бул укук коргоо механизминин ишмердүүлүгү 

үчүн укуктук негизди камсыздоого тийиш болгон ар 

кандай чөйрөдөгү адистердин, биринчи кезекте 

юристтердин күчүн топтоо зарыл. Тажрыйба көрсөт-

көндөй, бул институт өнүгүп, жакшырышы керек. 

Анын милдеттери - балдар үчүн жаралган олуттуу 

көйгөйлөрдү чечүү, Кыргыз Республикасында жашы 

жете электердин укуктарын жана кызыкчылыктарын 

камсыз кылуу б.э. 

